
Quhairvpoun the Counsell all in ane voice acquiesced to thair opinioun. Anent the paine and punishment to be
inflicted vpoun the people; becaus the Act of Parliament made anent keiping of the Sabbothe day appoyntis
onlie xx I? to be payed be the prophaneris and violateris thairof, it was thoght be the twa Archbischoppis and
haill Counsell that thir fyve dayis could not be accomptit in lyke degree with the Lordis holie Sabboth, and that
if either the like paine, or gritter, wer set doune aganis the breakeris of thir dayes nor is set doune aganis the
breakeris of the Sabboth, that it would be oJensiue to the people, and that it would be mistane as ane
introduction of some Popish rites; and thairfoire it is ordanit, that all personis sall repaire to the Church, and
heir the preaching vpone these dayes, under the paine of xiij 13 d., and that the Ministeris do thair dewtie vpone
the saidis dayes, according to the Actis of the AJemblie, vnderthe paine of the Ecclesiastick censuris forsaidis.
And touching the kneeling at the ressauing of the Sacrament; the paines following ar appointit, to wit, for ane
Erle ane hundreth pundis, ane Lord ane hundreth merkis, ane Baron or Laird fystie pundis, and all other
personis of whatsumever rank xx lib., toties quoties, or lesse, at the discretioun of the Judge, according to the
qualitie and conditioun of the...

